
INNLEIING 
 
Kommuneplanen sin arealdel er utarbeidd med heimel i plan- og bygningslova (Pbl.) § 20-4. 
Planen skal leggjast til grunn ved planlegging, forvaltning og utbygging i planområdet og er 
bindande for tiltak som er nemnde i Pbl. §§ 81, 84, 86a, 86b og 93. Det same gjeld for andre 
tiltak som kan vere til vesentleg ulempe for gjennomføring av planen. 
 
Gjennom arealplanen har kommunen peika ut ulike satsingsområde for arealbruken, og elles 
synleggjort kommunen sine prioriteringar i forhold til utvikling av kommunen. 
Planen omfattar ikkje områder der det er kommunedelplanar. Det vert eigne prosessar for 
revisjon av dei ulike kommunedelplanane. 
Planen erstattar gjeldande arealplan frå 1999. Nye byggeområde frå avgrensa rullering i 2005 er 
teke inn i plankartet.  
 
Arealdelen byggjer på den langsiktige tekstdelen til kommuneplanen (samfunnsdelen), og er 
politikarane og administrasjonen sitt viktigaste styringsverktøy for arealforvaltning og 
planlegging i kommunen. 
 
Arealplanen har eit perspektiv på 12 år, men skal vurderast og rullerast kvart 4 år (ein gong i kvar 
kommunevalbolk). 
 
Kommuneplanen sin arealdel består av ein kartdel med føresegner og retningslinjer.  
 
Føresegnene utfyller og utdjupar den arealbruken som er fastlagt i kartdelen. 
Kartdelen med føresegner er juridisk bindande. Arealdelen skil mellom noverande og framtidige 
arealbruksføremål. Vidare er arealbruken synleggjort og presisert med fargar, 
bokstavkodar, teikn og skravur, i samsvar med Miljøverndepartementet sin ”Rettleiar” T 1480. 
 
 
Retningslinene er av rettleiande karakter, og kan ikkje brukast som heimelsgrunnlag for vedtak 
etter planen. Retningslinjene gir i høve til føresegnene ytterlegare haldepunkt og føringar for 
praktisering av planen. Innhaldet skal leggjast til grunn for arealplanlegging og 
byggesakshandsaming. Retningsliner gjeld også for uregulerte byggeområde og så langt det 
høver i LNF-område. 
 
Arealplanen har rettsverknad så snart den er vedteken av kommunestyret. ”Når kommunen finn 
at overvekt av særlige grunnar føreligg”, kan kommunen gje dispensasjon frå planen etter 
særskilt søknad, jfr. kap. 6 i dette dokument. 

1.0 Føresegner og retningsliner: 

1.1 Generelt for Byggjeområde, Pbl. § 20-4, 1. ledd nr. 1. 
 
1.1.F Føresegner: 
 
§ 1-1 A  I framtidige byggeområde kan arbeid og tiltak som nemnd i Pbl. §§ 81, 86a, 

86b og 93, samt frådeling til slike føremål, ikkje finne stad før området inngår i 
reguleringsplan med mindre det er gjort unntak for plankrav i anna føresegn i

 denne planen.  
 
§ 1-1 B  Nye bygg skal vere tilpassa omgivnadane og terrenget. Naturleg vegetasjon skal 

i det lengste bevarast. 
 
§ 1-1 C Inngrep skal tilplantast med vegetasjon som er naturleg i området. 
 
§ 1-1 D  Alle nybygg skal ha godkjende løysingar for tilkomst, vassforsyning og kloakk. 
 
§1-1 E  I samband med planlegging og gjennomføring av tiltak skal det leggjast til rette for 

universell utforming. Dette gjeld særskilt bustader, offentlege bygg og 
uterom, haldeplassar for kollektivtrafikk og publikumsretta verksemder. Det skal 
leggjast til rette eigne parkeringsareal for rørslehemma ved bygg som skal ha 
ålmenn tilgjenge. 

 
§ 1-1 F  Toppar og høgdedrag skal ikkje byggjast ned og nye bygg skal tilpassast 

landskapsrommet. 
 
§ 1-1 G  Rikspolitiske retningslinjer for born og planlegging skal leggjast til grunn for all 

planlegging og søknad om tiltak. Det skal sikrast eit oppvekstmiljø der fysiske, 
sosiale og kulturelle kvalitetar samsvarer med tilgjengeleg kunnskap om born og 
unge sine behov. Det skal takast særskilt omsyn til trafikksikre snarvegar, gang- og 
sykkelforbindelsar og gode og varierte aktivitetsområde. 

 
§ 1-1 H  Ved all utbygging skal skred, ras, flaum, klima og anna risiko vurderast. Om tvil 

skal området vurderast av sakkyndig, og det skal lagast sluttrapport. Ved 
detaljplanlegging er det krav om ROS-analyse for utbyggingsområde og i 
byggesaker i potensielle fareområde/sårbare område. 
 

§ 1-1 I Bygning, konstruksjon, anlegg eller innhegning kan ikkje oppførast nærare sjøen 
enn 40 meter frå strandlinja. Unntak kan gjerast for næringsverksemd, naust og 
andre sjørelaterte konstruksjonar/anlegg.  

 
 
1.1.R Retningsliner: 
R 1-1-A  Langs vatn og vassdrag skal ålmenta sine interesser sikrast. 
 



Kommuneplanen sin arealdel 2008-2020  1.gongs utlegging til offentleg ettersyn 4 

1.2 Særskilt for Byggeområde til bustadføremål, Pbl. § 20-4, 1. ledd nr. 1. 
 
1.2.F Føresegner: 
§ 1-2-A  I eksisterande bustadområde kan det byggjast einskildhus utan reguleringsplan. 
 
§ 1-2-B Tomter skal ha ein storleik avpassa etter terrenget og bør som 

hovudregel ikkje være større enn 2 daa. 
 

§ 1-2-C Einebustader og tomannsbustader skal ha parkeringsdekning for 2 bilar pr. 
eining. Rekkehus og bustadar med mindre husvære skal ha parkeringsdekning for 
1,5 bilar pr. eining. 
 

§ 1-2-D I tilknyting til kvar einskild bustad i bustadområde skal det setjast av 
tilstrekkeleg grøntareal til leik og naturoppleving. Leikeareala skal 
skjermast/plasserast vekk frå biltrafikk og ikkje vere støyutsette. 
 

§ 1-2-E Frådeling eller byggetiltak skal fortrinnsvis plasserast inn til eksisterande 
infrastruktur. 

 
1.2.R Retningsliner: 
R 1-2-A  Ved planlegging og regulering av nye bustadfelt, eller ved omregulering av eldre 

bustadområde, skal leikeplass og trafikktryggleik prioriterast. 
 
R 1-2-B  Ved sjønære bustadfelt bør det være eit område i tilstrekkeleg nærleik til bading, 

friluftsliv og båthamn. 

1.3 Særskilt for Byggeområde for fritidsbustader, Pbl. § 20-4, 1. ledd nr. 1. 
Nye områder merka F1 til F14 
 
1.3.F Føresegner: 
 
§ 1-3-A Tomter skal ha ein storleik avpassa etter terrenget og som 

hovudregel ikkje være større enn 1 daa. 
 

§ 1-3-B  Felt med fritidsbustader skal avgrensast i omfang og tilpassast terrenget og 
omgivnader. 
 

§ 1-3-C  Fritidsbustadar med vegutløysing skal ha parkeringsdekning for 2 bilar pr. eining. 
Ved bruk av felles parkeringsløysingar vert det kravd parkeringsdekning for 1,5 
bilar pr. fritidsbustad. 

 
§ 1-3-D  Bygging av fritidsbustadar skal som hovudregel ikkje hindre ålmenn ferdsel i 

strandsona. 
 
§ 1-4 E Område merka N1 skal nyttast til næringsføremål, utleigehytter. For områda F7 og 

F13 skal det ved utarbeiding av reguleringsplan vurderast utlegging av 
bustadtomter/kombinerte tomter.   
 

1.3.R Retningsliner: 
 
R 1-3-A  Det bør tilretteleggjast for felles løysingar for naust og sjøtilgang. 
 
R 1-3-B  Eksisterande kvalitetar i terrenget skal takast vare på. 

1.4 Landbruks-, natur- og  friluftsområde (LNF-område), Pbl. § 20-4, 1. ledd nr. 2. 
 
 
1.4.R Retningsliner: 
 
 
I LNF-område gjeld pbl § 20-4 og 20-6 med generelt dele- og byggeforbod for spreidd bygging 
utanom bygging knytt til stadbunden næring (jord- og skogbruk, pbl § 81). Det faste utvalet frå 
plansaker kan ved særlege grunnar dispensere frå dele- og byggeforbodet i medhald av Pbl § 7. 
Utvalet skal ved handsaming av dispensasjonssøknader fylgje desse retningsliner: 
 
 
R 1-4-A Det faste utvalet for plansaker kan i medhald av Pbl.  § 7 dispensere frå forbodet, 

dersom særlege grunnar ligg føre.  
 
R 1-4-B Delingsløyve etter jordlova skal til vanleg føreligge før søknad om dispensasjon 

frå dele- og byggeforbodet vert handsama. 
 
R 1-4-C I saker der det faste utvalet for plansaker går inn for å gje dispensasjon skal 

fylkeskommunen og statlege myndigheiter viss saksområde vert direkte berørt, 
gjevast høve til å uttale seg før det vert gjeve dispensasjon. 
 

R 1-4-D  Ved handsaming av dispensasjon skal det normalt leggast vekt på om tomta 
tidlegare er delt frå og matrikkelført, avstand til eksisterande bygg/veg/anlegg og 
topografiske tilhøve/tilpassing i landskapet. 
 

R 1-4-E Det skal ikkje gjevast dele- eller byggeløyve i rasfarlege område før området 
eventuelt er vurdert av geolog og klarert for bygging. 
 

R 1-4-F Søknader i strandsonene, nær natur- og friluftsområde (EDNA/FRIDA), i 
fjellområde, i områder der det ikkje er bygt frå før, eller søknader som på annan 
måte kjem i konflikt med kjende frilufts-, kulturvern-, naturvern- eller 
viltinteresser,  skal normalt avslåast. 

  
R 1-4-G For verna område gjeld eigne forskrifter forvalta av fylkesmannen.  
 
R 1-4-H  Fornying/vedlikehald og attreising av stølar og stølshus kan gjevast løyve til etter 

Pbl. § 87 og § 93 når bygningane framleis skal høyre til gardsbruket. Det må 
leggast vekt på at tradisjonell byggstil vert teken i vare. 

1.5 Landbruks-, natur- og  friluftsområde (LNF-område), Pbl. § 20-4, 1. ledd nr. 2. 
Spreidd bygging tillete, Pbl. § 20-4, 2.ledd bokstav c) 
Merka SB1 til SB17 
 
1.5.F Føresegner: 
 
§ 1-5-A I områda SB1 til SB12 er det tillete med spreidd bygging av bustader, 

fritidsbustader og næringsbygg. I område SB13 er det tillete med spreidd bygging 
av bustader og fritidsbustader. I områda SB14 til SB17 er det berre tillete med 
spreidd bygging av bustadhus.  

 
§ 1-5-B I dei avgrensa områda vist på kart i planrapporten kan det gjevast løyve til deling 

og oppføring av spreidd bygging av inntil 10 einingar i planperioden (12 år). Ved 
bygging av fleire einingar enn 3 samstundes, eller det innafor avgrensa område*  
samla vert over 7 einingar, og når det i planperioden vert bygd meir enn 10 
einingar,  krev det godkjent utbyggingsplan for området.  
 
(*avgrensa område vil seie: samling av inntil 7 bustader/hytter der innbyrdes avstand mellom 
einingane er mindre enn 100 m). 

 
§ 1-5-C Bustader skal vere frittståande og kan innehalde maksimalt 4 husvære i kvart. 

Tomt inntil 2.0 daa. 
 
§ 1-5-D Fritidshus skal vere frittståande med maksimalt 2 einingar i kvar. Tomt inntil 1.0 

daa. Fritidshus/utleigehytter kan i områda 1 til 12 berre gjevast løyve til som 
fortetting (<50 m) til eksisterande hytter (minst 2). 

 
§ 1-5-E Det kan i områda 1 til 12 gjevast løyve til næringsbygg på inntil 500 m² golvflate 

med tomt inntil 5.0 daa, lokalisert i rimeleg avstand (>50 m) frå bustader og hytter. 
Dersom eit samla område for næringsbygg vert på over 5.0 daa, skal det 
utarbeidast utbyggingsplan. 

 
§ 1-5-F Det skal ikkje byggast på fulldyrka jord, overflatedyrka jord i drift, eller slik at fri 

ferdsel vert hindra langs sjø og vassdrag. 
 
§ 1-5-G All bygging vert å lokalisere til eksisterande lovlege avkøyrsler frå offentleg veg, 

eller slik at lovleg avkøyrsle kan oppnåast. 
 
 
1.5.R Retningsliner: 
I utlagt LNF-område med spreidd bygging tillete vert til vanleg handsaminga av deling- og 
byggesøknad slik: 
 
R 1-5-A  Mynde til å gje delingsløyve etter Jordlova for inntil 2.0 daa tomt vert delegert til 

administrasjonen. Deling av tomter over 2.0 daa skal handsamast av hovudutvalet 

for plan og utvikling, fylkesmannen si landbruksavdeling, og kulturavdelinga i 
fylkeskommunen, før administrasjonen kan gje løyve etter R 1-5-B. 

 
R 1-5-B Mynde til å gje delingsløyve etter Pbl. § 63 og § 93 pkt. h og byggeløyve etter Pbl. 

§ 93 vert delegert til administrasjonen.  
 
R 1-5-C I samband med handsaminga av dele- og byggeløyve må administrasjonen sjå til at 

det vert teke rimeleg omsyn til kjente natur- og friluftsområde, lokale badeplassar, 
kulturminne, kulturlandskap, naturvern og viltinteresser  og at det vert sett av 
tilstrekkeleg med leikeareal til kvar bustad, eller felles leikeareal for fleire 
bustader. 

  
R 1-5-D Dersom administrasjonen ikkje finn å kunne gje dele- og byggeløyve, skal saka 

leggast fram for det faste utvalet for plansaker til avgjerd. 

1.7 Bandlagde områder, Pbl. § 20-4, 1. ledd nr. 4. 
 
1.7.F Føresegner: 
 
§ 1-7-A Det er byggeforbod i nedslagsfelta for drikkevatn. Tiltak i samsvar med framtidige 

reguleringsplanar for områder avsett til byggeområde for vindkraft er unnateke 
byggeforbodet.  

 
 
 
1.7.R Retningsliner: 
 
R 1-7-A Oversikt over områder verna med heimel i naturvernlova: 

Stad   Føremål 
 

Grima         Naturreservat, myr   
Guleskjeret     Naturreservat, sjøfugl      
Kvernøyna      Naturreservat, sjøfugl      
Lihellene       Naturreservat, sjøfugl      
Ramsbarden    Naturreservat, sjøfugl      
Sogneoksen     Naturreservat, sjøfugl       
Vassøyane       Naturreservat, sjøfugl 

 
R 1-7-B Oversikt over områder verna mot vasskraftutbygging i verneplanar for vassdrag: 

Dingjavassdraget (verneplan IV) 
Yndesdalvassdraget (verneplan III) 

1.8 Områder for særskilt bruk eller vern av sjøområde og vassdrag, Pbl. § 20-4, 1. 
ledd nr. 5. 
 
1.8.F Føresegner: 
 
§ 1-8-A  Etablering av akvakulturanlegg skal skje i område avsett til akvakultur. Anlegg 

som er nødvendig for drift av akvakultur skal tillatast. Etablering utanfor desse 
områda er i strid med planen og krev dispensasjon. 

 
§ 1-8-B I LNF-område i sjø kan det tillatast dyrking/oppdrett av skaldyr. 

Det kan berre gjevast løyve til oppdrett/dyrking av skaldyr på lokalitetar og i eit 
omfang som ikkje kjem i konflikt med viktige ferdsel-, fiske-, frilufts- og 
naturverninteresser. Lokalisering av anlegg for dyrking/oppdrett av skaldyr må 
ikkje kome i konflikt med registrerte skipsleier. 

 
1.8.R Retningslinjer: 
R 1-8-A Fortøyningar til akvakulturanlegg kan ved behov gå utanfor område avsett til 

akvakultur, dersom dette ikkje er i konflikt med tilgrensande arealbruk. 
Fortøyningar skal ikkje gå inn i områder merka Fisk. 
  

R 1-8-B Alle søknader om løyve til oppdrett/dyrking av skaldyr fleirbruksområde skal 
handsamast på same måte som ein dispensasjonssøknad frå Pbl., dvs. at 
kommunen må vurdere eventuell konfliktgrad i kvar einskild sak.  

 
 
R 1-8-C Planar om tiltak som medfører varige inngrep i sjøbotnen skal leggjast fram for 

Bergens Sjøfartsmuseum til uttale. 

1.9 Viktige ledd i kommunikasjonssystemet, Pbl. § 20-4, 1. ledd nr. 6. 
 
1.9.R Retningsliner: 
 
R 1-9-A Det skal setjast av areal for gåande/syklande ved bygging av nye offentlege 

vegar og samlevegar i byggjeområde. 
 
R 1-9-B Kraft og teleleidningar bør leggjast i jordkabel der det er mogeleg i samband 

med vegbygging. 

1.10 Uavhengig av arealbrukskategori: 
 
1.10.F Føresegner: 
 
Føresegn om forbodsbeltet for oppføring av bygningar langs vatn og vassdrag etter pbl § 20-4, 2. 
ledd bokstav f: 
 
§ 1-10-A For område langs større vassdrag* vert det innført forbodsone på 50 m målt 

horisontalt ved gjennomsnittleg flomvasstand for oppføring av hytter, bustadhus 
og andre bygningar som ikkje direkte er driftsbygning i jord- og/eller 
skogbruksnæringa.  

 
 

*Med vassdrag vert å forstå elv og vatn frå og med førstnemnde vatn/elv og vassdraget vidare til 
sjøen inklusiv vatn, tjørn og sideelver som naturleg høyrer til vassdraget. 

 
Forbodet vert innført for desse vassdraga i Gulen Kommune: 

1. Ynnesdalsvassdraget frå Furdalsvatnet og Verklandshøgda til kommunegrensa. 
2. Indre Oppedalselva 
3. Ytre Oppedalselva 
4. Storelva i Brekke frå Botnavatnet og Verklandshøgda 
5. Dingjevassdraget frå Risestølsvatnet/Vatnestølsvatnet til sjøen. 
6. Nordgulvassdraget frå Rutledalshøgda og Skåldalsvatnet. 
7. Åmdalselva frå indre Åmdalsvatnet til sjøen. 
8. Dalselva frå Nordal, Dalsdalen og Virkesdalen. 
9. Langevatnvassdraget frå Bransdalsvatnet med tilligande tjern og frå Steinstjørna 
10. Randalsvantet og Midtbøvatnet til sjøen. 
11. Midtunelva frå Midtundalen og Henriksbødalen. 
12. Sellevågvatnet. 
13. Instefjordelva. 

2. Forholdet til eldre planar 
 
2.1 Kommunedelplanar: 
Områder som er omfatta av kommunedelplanar er trekt ut av planen, og arealbruken innan desse 
områda vert styrt av delplanane. Desse skal rullerast i samsvar med samfunnsdelen av 
kommuneplanen.  
Oversikt over kommunedelplanar: 
 
Planid  Plannavn 
14111990002 Kommunedelplan for Eivindvik 
14111990003 Kommunedelplan for Brekke 
14111990004 Kommunedelplan for Byrknes 
14111990005 Kommunedelplan for Ytre Oppedal 
14111993001 Kommunedelplan for Steine-Sløvåg 
14111993002 Kommunedelplan for Haveland/Norgulen og Nese 
14111993003 Kommunedelplan for Indre Oppedal 
14111993004 Kommunedelplan for Dalsøyra 
 
I tillegg har kommunen ein eigen temaplan for hyttebygging, som dekkar delar av kommunen. 
Denne har status som kommunedelplan, men er ikkje juridisk bindande for arealbruken. 
 
Planid  Plannavn 
14112004009 Kommunedelplan Hyttebygging (Temaplan, ikkje juridisk bindande) 
 
2.2 Delgeneralplan for Rutle-Dingja: 
Delgeneralplan for Rutledal- Dingja vart vedteken tidleg på 70-talet. Planen femner om mange 
hyttefelt med i alt om lag 130 tomter. Nokre av hyttefelta ligg framleis ubrukte.  
Dei fleste områda er teikna inn som byggeområde i arealdelen frå 1999. Dei minste områda er 
ikkje synt i plankartet.  
 
Føringar og retningsliner for arealplanlegging har endra seg sidan 70-talet.  
Søknader som er omfatta av delgeneralplanen, men ikkje synt som byggeområde i kommeplanen, 
må handsamast som dispensasjonssaker. 
 
2.3 Reguleringsplanar/utbyggingsplanar: 
Dei fleste godkjende reguleringsplanar skal gjelda vidare og kommuneplanen vil vera 
supplerande for desse. Denne planen skal gjelde føre reguleringsplan 14112001006, 
Reguleringsplan Gnr 79 Bnr 4, Håhaugen. Dette område vert lagt ut som byggeområde industri. 
 
Når ikkje anna er bestemt, gjeld denne planen føre eldre reguleringsplanar og utbyggingsplanar, 
men fell bort om den kjem i strid med planar som vert gjort gjeldande seinare enn stadfestinga av 
denne planen. 
 
Nedanfor er lista opp kjende gjeldande / stadfesta reguleringsplanar og utbyggingsplanar i 
kommunen. 

Reguleringsplanar: 
Planid  Plannavn 
14111973001 Øvre Stølen I 
14111977001 Lihaug II 
14111984001 Reguleringsplan for parti av Dalsøyra sentrum 
14111984002 Reguleringsplan for Orknes 
14111985001 Hovden bustadfelt 
14111988001 Mjelleneset 
14111988002 Soleibotnen Industriområde 
14111989001 Areal for rutebilane i Brekke 
14111990001 Tausevågen bustadfelt 
14111992001 Flolid 
14111992002 Reguleringsplan for Sløvåg 
14111995001 Reguleringsplan for Levra 
14111995002 Reguleringsplan for Barvåg 
14111995003 Brekke skule 
14111996001 Ytre Oppdal 
14111997001 Sæternes hytter 
14111997002 Sæternes veg 
14111997003 Ytre Stranda bustadfelt 
14111997004 Stølsåsen bustadfelt 
14111997006 Fv 4 Skiparvik-Ånneland 
14111997007 Hyttefelt i Dinja 
14111997008 Reguleringsplan for Sløvåg Industriområde 
14111998001 Gang/sykkelveg Brekke-Orknes 
14111999001 Øvre Stølen III bustadfelt 
14111999002 Reguleringsplan for hytter m.m. på gnr 91 bnr 1, Mjømen 
14111999004 Reguleringsplan for gnr 95 bnr 24, Børtnes 
14111999006 reguleringsplan for hytter på gnr 83 bnr 2, Vatsvik 
14111999008 Gåta bustadfelt 
14111999009 Utvividing av steinbrot i Sløvåg Industriområde 
14112000001 Reguleringsplan for del av gnr 118 bnr 10 Ytre Oppedal 
14112000002 Reguleringsplan Fallebø 
14112001002 Reguleringsplan Brekke gnr 128/1 
14112001003 Del av Klokkeide og Nyborg 
14112001004 Nyborg endring 
14112001006 Reguleringsplan Gnr 79 Bnr 4, Håhaugen Kommune planen skal gjelde framfor denne planen 
14112002003 Reguleringsplan for del av Ånneland 
14112003001 Skjerjehamn gnr. 85 bnr. 2 og 3 mfl. 
14112003002 Reguleringsplan Gnr. 62 Bnr. 1, Halsvik 
14112003003 Reguleringsplan for delar av Gnr. 90 Bnr. 1, Kittelsvik 
14112004001 Reguleringsplan for delar av GNR. 55, bnr. 3. Grinde nedre 
14112004002 Reguleringsplan for delar av gnr. 117 bnr. 25, Oppedal Indre 
14112004003 Reguleringsplan Instefjord, Gnr. 121 
14112004004 Reguleringsplan for Fallebø felt C, Gnr. 13 Bnr. 1/2 
14112004005 Reguleringsplan for del av Gnr. 86 Bnr. 3, Randal 
14112004006 Reguleringsplan for fylkesveg Sollibotn-Dinja 
14112004007 Reguleringsplan for del av Gnr. 135/136, Botn og Hjartholm Indre 
14112004008 Reguleringsplan for FV 4 Sløvåg-Ånneland 
14112005001 Reguleringsplan for Sollibotn Hyttegrend Gnr. 15 Bnr.201 
14112005002 Reguleringsplan for privat veg Grima-Koksøy 
14112005003 Reguleringsplan for del av Gnr. 130 Bnr. 1, Ortneset 
14112005005 Reguleringsplan for Gnr. 91 Bnr. 17, Mjømna 
14112005006 Reguleringsplan Gnr. 27 Bnr. 1, Haveland 
14112006001 Reguleringsplan for del av Gnr. 95 Bnr. 26, Byrknes 
14112006003 Reguleringsplan Gnr. 95 Bnr. 28, Byrknes 
14112006004 Reguleringsplan Gnr. 85 Bnr. 2 og 3, Skjerjehamn 
14112006005 Reguleringsplan Gnr. 94 Bnr. 91, Naustvågen 
14112006007 Reguleringsplan Gnr. 129 Bnr. 19, Brekkestranda 
14112006010 Reguleringsplan Gnr. 91 Bnr. 17, Mjømna 
14112006015 Reguleringsplan Gnr. 94 Bnr. 93 Bremnes 
 
Utbyggingsplanar: 
Planid Plannavn 
14112001001 Kai nr. 3 Bebyggelseplan (Sløvåg) 
14112002001 Sløvåg Industriområde Nord 
14112002002 Sløvåg Industriområde Sør 
14111998002 Eivinindvik Eldresenter 

3.0 Arealbruk i strandsona 
Gulen kommune er ein kystkommune der mykje av landarealet som er eigna for utbygging ligg i 
strandsona. Byggjeaktiviteten i Gulen har vore og er sterkt knytt til sjøen.  
 
For å sikre ei god forvaltning av strandsona, bør det utarbeidast ei strandsoneanalyse. Dette bør 
gjennomførast for delar av kommunen før neste rullering av arealdelen. 
 

4.0 Vindkraft 
I plankartet er to områder er avsett til byggeområde for vindkraft. 
 
4.1 Setenesfjellet 
For området Setenesfjellet er det søkt NVE om konsesjon, og regulerinsgplan for området er 
under utarbeiding. Reguleringsplanen er utsett i påventa av rulleringa av kommuneplanen.  
Konsekvensutgreiing og andre dokument er tilgjengeleg på:  
http://www.nve.no/modules/module_111/netbasNVE.asp?iCategoryID=1403&script=9&objid=-
46650  
 
4.2 Brosviksåta 
Området Brosviksåta er meldt til NVE. Føremålet med melding er å informere om planane og 
fastsetje eit utgreiingsprogram, som skal vere del av konsesjonssøknad. Meldinga er tilgjengeleg 
på: 
http://www.nve.no/modules/module_111/netbasNVE.asp?iCategoryID=1403&script=9&objid=-
57154  
 
4.3 Andre områder 
Administrasjonen vil vurdere moglegheit for plassering av eit mindre anlegg ved rullering av 
kommunedelplan Steine-Sløvåg 
 

5.0 Sambindingsvegar 
 
Det føreligg idear om nye vegar, som vil binde kommunen betre saman.  
 
Dersom planen skal fastsetje nye trasear for hovudvegar, er det ei føresetnad med utgreiing av 
alternative realistiske løysingar og konsekvensar tiltaka vil medføre.  
Ideane er førebels på skissenivå, og vert difor berre synt som illustrasjonar på eige kart som 
vedlegg. 
 
Områda er i all hovudsak synt som LNF-område, og det bør visast varsemd med å gje 
dispensasjonar som vil gjere seinare vegbygging vanskeleg. 
 



Kommuneplanen sin arealdel 2008-2020  1.gongs utlegging til offentleg ettersyn 32 

6 Dispensasjonar 
 
Det kan gjevast dispensasjon frå reglar gitt i eller i medhald av plan- og bygningslova når 
”særlege grunnar” ligg føre, jfr. Pbl. § 7. Dispensasjon er eit verkemiddel for å kunne korrigere 
for utilsikta verknader av reglane. Ingen har krav på dispensasjon. 
 
Bruk av dispensasjon skal være unntaket, ikkje regelen i sakshandsaming av plan- og byggesaker. 
For at vilkåret skal vere oppfylt, må det ligge føre spesifiserte, klare grunnar som etter ei konkret 
vurdering er av ein slik tyngde at dei kan slå igjennom overfor dei omsyna planen er meint å 
ivareta. 
 
Det er søkjar som skal påvise dei grunnane som ein meiner talar for at planen kan fråvikast, men 
skal så tidleg som mogleg i prosessen gjerast kjend med vilkår for dispensasjon. 
 
Ved handsaming av dispensasjonssaker gjeld følgjande: 
• Når ”særlege grunner” ikkje føreligg, skal dispensasjon ikkje gjevast. Det skal alltid 
vurderast om ein dispensasjon skal gjevast betinga, ved at det vert stilt vilkår eller om 
dispensasjonen vert gjort tidsbestemt eller kan opphevast ved pålegg. Mellombels 
dispensasjon kan gjevast for ein periode, eller på ubestemt tid, og inneber at søkjar utan 
kostnad for kommunen må fjerna mellombels bruk, eller dersom det krevst, gjenoppretta 
tidlegare tilstand. 
 
• Det kan vurderast å gje dispensasjon frå vedtekne reguleringsplanar som ikkje er i samsvar 
med gjeldande arealbrukspolitikk, dersom kommunen meiner det vil ta for lang tid med ei 
omregulering etter Pbl. § 28-1 nr. 1. 
 
• Dispensasjonsbehandling skal handsamast lokalt, og regionale instansar skal få moglegheit til å 
uttale seg når lovverket krev det. 
 
 
Fylgjande grunnar kan gje grunnlag for dispensasjon: 
 
• Betring av minst ein eller fleire av følgjande interesser: ålmenne ferdselsinteresser, 
friluftsliv, landskap, biologisk mangfald, estetikk, miljø og ureining. 
 
• Ved fortetting, dvs. ei tettare utnytting av allereie utnytta område innafor same 
arealbrukskategori, kan ein gje dispensasjon for å nytta resursane på ein god måte i 
området. Omsynet til at dei ålmenne interessene ikkje vert svekkja skal ivaretakast. 
 
• Dokumenterte næringsinteresser av så lite omfang at kommunen ikkje krev utarbeiding av 
reguleringsplan. 
 
Lista er ikkje uttømmande. 

7 Utbyggingsavtalar etter Pbl. § 64. 
 
Plan og bygningslova § 64 definerer nærare uttrykket utbyggingsavtalar; 
 
”Med utbyggingsavtale menes en avtale mellom kommune og grunneier eller utbygger om 
utbygging av et område, som har sitt grunnlag i kommunens planmyndighet etter denne lov, og 
som gjelder gjennomføring av kommunal arealplan.” 
 
§ 64a tek for seg føresetnadene for å bruke utbyggingsavtalar; 
 
”Utbyggingsavtaler må ha grunnlag i kommunale vedtak som angir i hvilke tilfeller 
utbyggingsavtale er en forutsetning for utbygging, og som synliggjør kommunens forventninger 
til avtalen.” 
 
I sak 0087/06 gjorde kommunestyret slikt vedtak: 
 
1. Gulen kommune gjer i medhald av plan og bygningslova kap. XI-A, § 64a vedtak om at det 

kan nyttast utbyggingsavtale i heile kommunen. 

2. Aktuelle situasjonar kan t.d. vere: 

• Opprusting/utbetring av teknisk infrastruktur ved utbygging av kraftverk, vindmøllepark, 
industriområde 

• Opprusting/utbetring av teknisk infrastruktur ved utbygging av hyttefelt, bustadfelt 
• Kvalitetstiltak ved utbygging i tilknyting til områder av særleg interesse t.d. 

Gulatingsparken 

3. Gulen kommune vil i sitt arbeid med rullering av kommuneplan utarbeide hovudprinsipp for 
kostnadsdeling ved utbygging.  

 
Føresegner og retningsliner under er eit vedtak etter pbl. § 64a og gjeld heile kommunen. 
 
 
7.1.F Føresegner: 
 
§ 7.1.A Kommunen skal ved melding om oppstart av planarbeid, i samråd med 

utbyggjar, vurdere om det er behov for utbyggingsavtale for å sikre og lette 
utbygginga og opparbeiding/vedlikehald av fellesanlegg og område for ålmenta. 

 
§ 7.1.B  For nye område og område som er under regulering, skal det parallelt med 

reguleringsplanarbeidet gjerast utbyggingsavtale mellom kommunen og 
utbyggjar for å sikre viktige samfunnsinteresser og ei tenleg utvikling og 
vedlikehald av fellesressursar innan det regulerte området.  

 
 
§ 7.1.C  Utbyggingsavtale skal vera i tråd med mål, retningsliner og føresegner i 

kommuneplanen. Kommunen kan etter skjønn gjera unntak frå avtalekravet. 

§ 7.1.D Kommunen skal  etter behov inngå utbyggingsavtalar for følgjande føremål: 

 
1 Teknisk og grøn infrastruktur:  

Veg, vatn anløp 
Gang og sykkelvegar 
Friområde, leikeareal og grøntstruktur 

 
 2 Bustadpolitiske tiltak og bygningar si utforming: 

Fordeling av bustadtypar og leiligheitsstorleik og sikring av minstestorleik. 
Krav til utforming som går lenger enn det som kan vedtakast i plan. 
Forkjøpsrett for del av bustader til marknadspris (kommunen eller andre). 
Sikre ein samfunnsgagnleg eigedomsstruktur, særleg for å motstå bruksendring 
til privat fritidsbruk av bustad- og næringseigedom. 

 
  3 Andre tiltak som er naudsynt for gjennomføring av planvedtak. 
 
 
 
7.1.R: Retningsliner for utbyggingsavtalar: 
 
R 7-1-A: Hovudprinsipp for kostnadsdeling ved utbygging av intern og ekstern teknisk 
infrastruktur: 
 
Veg:  
Utbyggjar kostar og opparbeider nyanlegg og oppgradering av 
offentleg veg som er naudsynt for utvikling av området. 
Kommunen/fylkeskommunen overtar offentleg veg og vedlikehald av 
denne ferdig opparbeid. 
 
Parkering:  
Som veg, men der parkering er open for ålmenta til 
forsamlingslokale, rekreasjon m.m., kan kommunen etter avtale gje 
tilskot til opparbeiding. 
 
Vassforsyning/kloakk:  
Kommunen kan etter avtale gje tilskot til delar av 
vassforsyningsanlegg/avløpssystem for å oppdimensjonere desse av 
omsyn til vidareutvikling av offentleg nett. 
 
Energi:  
Utbyggjar/leverandør dekkjer alle utbyggingskostnader. 

R 7-1-B: Hovudprinsipp for kostnadsdeling ved utbygging av anna nødvendig infrastruktur: 
 
Grøntstruktur inkl. leikeplassar, balløkker, badeplassar og andre 
friområde/friluftsområde/naturvernområde/område for tilrettelagde kulturminne med meir:  
Utbyggjar skal skjerme slike områder under utbygging og tilretteleggje tilkomst og grunnforhold. 
Etter søknad og varig avtale om vedlikehald, kan kommunen gje tilskot til tilrettelegging av felles 
grøntstruktur til lokal velforeining, andre organisasjonar eller grunneigar. Dette gjeld også 
utandørs møteplassar i tettstadar/bygdesentra. 
 
 

 

 

 

 

 

 

 

 

 

 

 

 

 

 

 

Vedlegg: 
Kart: kommuneplanen sin arealdel, m: 1:50000 
Temakart: Sambindingsvegar 
Temakart: Natur/landbruk 
Temakart: Havbruk 
 




